
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

বৈতালিক কহিতেছে মহারাজ বড়াহ রাজার দ্বারে প্রতিরাত্রিতে এক সুবর্ণ গৃহ নির্মিত হয় রাজা প্রত্যহ সেই গৃহ ছেদন করিয়া ব্রাহ্মণ ও পণ্ডিতবর্গ ও দরিদ্র সকলকে বিতরণ করেন সেই দানেতে সকলে সন্তুষ্ট হইয়া সর্বত্র রাজার কীর্তি গান করেন। রাজা বিক্রমাদিত্য কহিলেন হে বৈতালিক ইহা তথ্য বটে। বৈতালিক কহিল হে মহারাজ কে মিথ্যা কহে যদি তুমি প্রত্যয় না কর তবে আপন চারদ্বারা নিরূপণ করহ। রাজা কহিলেন হে বৈতালিক যে পর্যন্ত আমি এই কথা নিরূপণ না করিব তাবৎ তুমি এই নগরে থাকহ যদি এই সম্বাদ তথ্য হয় তবে আমি তোমাকে বহু রত্ন দিয়া সম্মানিত করিব॥

ইহা কহিয়া বৈতালিককে বাহিরে বিদায় করিয়া রাজা অন্তঃপুরমধ্যে গিয়া নির্জনে চিন্তা করিলেন অহো বড়াহ রাজার ব্যাপার বড় আশ্চর্য অথবা বিধাতার ব্যাপারই অসম্ভব যে হউক সেখানে গিয়া কৌতুক দেখিব এই পরামর্শ করিয়া মন্ত্রিকে রাজ্যভার সমপর্ণ করিয়া অগ্নি এবং কোকিল নামে দুই বেতালকে ডাকিয়া তাহারদের স্কন্ধারোহণ করিয়া বড়াহ রাজার রাজধানীতে উপস্থিত হইলেন সেখানে গিয়া এবং উত্তম বীরবেশ ধারণ করিয়া ও রাজার সহিত সাক্ষাৎ করিয়া নিবেদন করিলেন রাজন্ রণে অনুপম সাহস শ্রীবিক্রমাদিত্য রাজার দ্বারী আমি তোমার কীর্তি শ্রবণ করিয়া তোমার সেবা করিতে আসিয়াছি ইহা কহিয়া

				 এই পাতা শেষ সম্পাদিত হয়েছে ১৬:১৩টার সময়, ২২ অক্টোবর ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

